
1. Cyflwyniad

Mae’r canllaw hwn wedi’i greu i gefnogi canolfannau wrth asesu unedau a
chymwysterau Agored Cymru. Mae wedi’i gynllunio ar gyfer y rhai sydd yn
newydd i asesu ac i’r rhai sydd eisiau datblygu eu gwybodaeth a’u
dealltwriaeth asesu effeithiol ymhellach

Nid yw Agored Cymru yn dymuno gosod proses asesu benodol ar ganolfannau.
Fodd bynnag, y gobaith yw y bydd hyn o gymorth i ganolfannau asesu yn gywir
ac yn gyson, ac yn cofnodi pob cam o’u proses asesu yn effeithiol. Mae
templedi asesu ar gael i ganolfannau yn y canllaw hwn; gellir eu defnyddio neu
eu haddasu i gofnodi’r broses asesu mewnol. Mae’r templedi hefyd ar gael
fel dogfennau unigol ar adran Asesu gwefan Agored Cymru. Mae’r canllaw yn
cydymffurfio a gofynion rheoleiddwyr Agored Cymru - Cymwysterau Cymru
(Amodau Cydnabod Safonol); Ofqual (Amodau Cydnabod Cyffredinol) a’r
Asiantaeth Sicrhau Ansawdd [QAA] (Meini prawf trwyddedu Asiantaeth Dilysu
Mynediad [AVA]).

2. Diffiniad o Asesu

Proses yw asesu dysgu ar gyfer barnu/gwerthuso lefel dysgu unigolyn.
Mae’n ymwneud a chynhyrchu a chasglu tystiolaeth o gyrhaeddiad
dysgwr o wybodaeth a chymhwysedd a gwneud barn o’r dystiolaeth
yn erbyn safonau wedi’u diffinio.

3. Aseswyr
Rhaid i aseswyr gael:

e gwybodaeth a dealltwriaeth dda o unedau a chymwysterau Agored Cymru
yny sector(au) a ddewiswyd; a

e gwybodaeth a dealltwriaeth dda o ofynion asesu Agored Cymru.

Rhaid i aseswyr fod yn gyfarwydd & lefel yr uned(au)/cymhwyster/cymwysterau
sy’n cael eu cyflwyno a rhaid iddynt feddu ar wybodaeth benodol a/neu brofiad
o’r cwrs sy’n cael ei asesu. Nid oes angen i aseswyr feddu ar gymhwyster asesu
ffurfiol i asesu unedau a/neu gymwysterau Agored Cymru ar hyn o bryd, oni bai
y nodir yng nghanllaw’r cymhwyster neu fanyleb yr uned. Fodd bynnag, mae
Agored Cymru yn argymell yn gryf bod aseswyr yn gweithio tuag at achrediad
ffurfiol (e.e. Agored Cymru Tystysgrif Lefel 3 mewn Asesu Cyrhaeddiad
Galwedigaethol). Yn ychwanegol, mae Agored Cymru yn argymell yn gryf bob
pob aseswr yn mynychu hyfforddiant Cyflwyniad i Asesu Agored Cymru. Gellir
dod o hyd i ddyddiadau digwyddiadau hyfforddiant yma.


https://www.agored.cymru/Hyfforddiant-a-Digwyddiadau

4. Egwyddorion asesu
Er mwyn bod yn gredadwy, rhaid i holl asesiadau gynhyrchu canlyniadau sydd yn:

a) dilys: mae’r dystiolaeth asesu yn bodloni holl feini prawf asesu a holl ganlyniadau
dysgu;

b) gwreiddiol: gwaith y dysgwr ei hun yw’r gwaith; dylai aseswr wirio i sicrhau bod hyn
yn wir, gan gynnwys gwirio am y defnydd amhriodol o ddeallusrwydd artiffisial (Al)
gan ddysgwyr. (Gweler dogfen Canllawiau Deallusrwydd Artiffisial i Ganolfannau
Agored Cymru am ragor o wybodaeth.)

c) dibynadwy: darparu canlyniadau cyson, ystyrlon dros amser sy’n ddiogel;
ch) cyfredol: defnydd o dystiolaeth gyfredol sy’n parhau i fod yn gyfredol ar adeg asesu;

d) digonol: mae digon o waith ar gael i gyfiawnhau’r gwerth credyd ac i alluogi barn
gyson a dibynadwy am gyflawniad y dysgwr;

dd) cymaradwy: mae tystiolaeth asesu yn gymaradwy o ran safon rhwng asesiadau o
fewn uned / cymhwyster a rhwng dysgwyr ar yr un lefel;

e) hylaw: mae’r asesiad(au) yn rhoi gofynion rhesymol ar ddysgwyr;

f)  tegalleihau rhagfarn: mae asesiadau yn deg i bob dysgwr gwaeth beth fo’u
nodweddion (e.e. oedran, rhywedd);

ff) ymgysylltiol: ysgogi dysgwyr i wneud eu gorau a gwneud defnydd da o dechnoleg i
osgoi rhwystrau diangen.

Rhaid i bob asesiad fodloni pob un o’r egwyddorion hyn gwaeth beth fo’r dull asesu.


https://www.agored.cymru/Ffeil/5724
https://www.agored.cymru/Ffeil/5724

5. Siart llif proses asesu

Mae’r siart llif hwn yn amlinellu’r camau o fewn y broses asesu. Sylwer gellir dod o hyd i’'r broses ar gyfer Mynediad i Addysg Uwch yng nghynllun graddio QAA.

6. Y broses asesu
Cam 1: Asesiad cychwynnol

Cyn i unrhyw asesiad ffurfiol gael ei gynnal mae’n bwysig i gynnal asesiad
cychwynnol ar gyfer y darpar ddysgwyr i benderfynu os yw’r
uned(au)/cymhwyster/cymwysterau a ddewiswyd yn briodol ar gyfer y dysgwyr.
Yn ystod y cam hwn, rhaid defnyddio dysgu blaenorol, cyflawniadau academaidd
blaenorol ac asesiad cychwynnol y dysgwyr i benderfynu os yw’r
uned(au)/cymhwyster/cymwysterau yn briodol ar gyfer y darpar ddysgwyr.
Rhaid i aseswyr ystyried os bydd angen unrhyw addasiadau rhesymol i'r broses
asesu (gweler tudalen 17) oherwydd anabledd neu anghenion dysgu dysgwr
unigol neu grwp o ddysgwyr. Rhaid i aseswyr hefyd ystyried os gellir cymhwyso
cydnabod dysgu blaenorol (RPL) ar gyfer unrhyw ddysgwyr. Rhaid i gofnodion
asesiadau cychwynnol gael eu cadw’n ddiogel ac mae’n bosibl y gofynnir
amdanynt fel rhan o weithgaredd sicrhau ansawdd allanol.

Cydnabod dysgu blaenorol (RPL)

Rhaid i aseswyr ystyried os gellir cymhwyso RPL ar gyfer unrhyw ddysgwyr. Mae
RPL yn ddull asesu sy’n ystyried os gall dysgwyr arddangos eu bod yn bodloni
gofynion asesu ar gyfer uned/rhan o uned drwy wybodaeth, ddealltwriaeth neu
sgiliau y maent yn meddu arnynt yn barod ac felly nad oes angen iddynt
ddatblygu trwy gwrs o ddysgu.

Gellir dod o hyd i arweiniad pellach ym Mholisi Cydnabod Dysgu Blaenorol
Agored Cymru.

Cam 2: Cynllunio asesu

Rhaid i aseswyr gynllunio sut y bydd pob uned/cymhwyster yn cael ei asesu.
Mewn canolfannau sy’n cyflwyno nifer fawr o unedau a/neu gymwysterau
mae’n debygol y defnyddir amrywiaeth o ddulliau asesu. Felly, rhaid creu cynllun
asesu yn amlinellu sut y bydd pob uned yn cael ei hasesu. Rhaid i’r cynlluniau
Asesu gael eu cytuno gan y swyddog sicrhau ansawdd mewnol. Y meysydd
allweddol i’'w hystyried wrth greu cynllun asesu yw:

a) dulliau asesu priodol (gweler tudalen 7);

b) adnoddau sydd ar gael;

c) arbenigedd staff;

ch) cyfleusterau;

d) cynllun dysgu;

dd) sut a phryd y mae asesu yn cyd-fynd a’r cynllun dysgu;

e) cynllunio terfynau amser aseiniadau ar draws y rhaglen i sicrhau nad yw
dysgwyr yn cael eu llethu ar adegau allweddol yn ystod y cwrs.

Rhaid i gynllun asesu ystyried y ffactorau uchod wrth benderfynu ar y dull(iau)
mwyaf priodol i sicrhau bod dysgwyr yn cael eu hasesu’n gywir, yn gyson ac yn
deg.

Ary cam hwn, rhaid i swyddogion sicrhau ansawdd mewnol adolygu’r
uned(au)/cymhwyster/cymwysterau Agored Cymru a ddewiswyd i wirio eu
haddasrwydd o ran cyfredoldeb, cynnwys, lefel a gwerth credyd ar gyfer griwp
penodol o ddysgwyr. Rhaid cwblhau hyn cyn defnyddio’r
uned(au)/cymhwyster/cymwysterau. Ar gyfer arweiniad pellach ynglyn a sicrhau
ansawdd mewnol, cyfeiriwch at Ganllaw i Sicrhau Ansawdd Mewnol Agored
Cymru.


https://www.agored.cymru/Amdanom-Ni/Polisiau
https://www.agored.cymru/Amdanom-Ni/Polisiau
http://agored.cymru/File/5018

Cam 3: Dewis dulliau asesu

Mae amrywiaeth o ddulliau asesu ar gael sy’n cael eu hamlinellu yn y tabl
isod (tudalen 8). Bydd rhai unedau a/neu gymwysterau yn rhagnodi’r
dull(iau) asesu sy’n rhaid ei ddefnyddio. Lle nad oes dulliau asesu wedi

eu rhagnodi, dylai canolfannau ddefnyddio ystod o ddulliau asesu i asesu
dysgwyr gan y byddai hyn yn galluogi dysgwyr i arddangos eu

gwybodaeth a/neu chymhwysedd heb ddibynnu ar ddull asesu unigol.

Y ffactor pwysicaf yw bod y dull(iau) asesu yn briodol ar gyfer y canlyniadau
arfaethedig.

Rhaid i aseswyr ystyried y ffordd y mae meini prawf asesu wedi’u
geirio i nodi beth sy’n cael ei asesu. Gall aseswyr yna nodi’r dull asesu
mwyaf priodol i arddangos cyflawniad dysgwyr yn erbyn pob maen
prawf asesu e.e. os yw meini prawf asesu yn defnyddio berfau
ymarferol megis ‘arddangos’ neu ‘cymryd rhan’ yna fel arfer mae
angen tasg asesu ymarferol. Mewn cyferbyniad, os bydd meini prawf
asesu yn defnyddio berfau megis ‘rhestru’ neu ‘nodi’ yna fel arfer
byddai tasg ysgrifenedig neu dasg ar lafar yn fwy priodol.

Mae Agored Cymru yn argymell bod canolfannau yn cyfeirio at
ffurflen AS1 a ddarperir ar dudalen 24 y canllaw hwn i gofnodi bod yr
holl feini prawf asesu wedi eu bodloni gan y dulliau asesu arfaethedig.

Dylunio Asesu Arloesol
Mae Agored Cymru yn annog y defnydd o ddylunio asesu arloesol. Mae dylunio
asesu arloesol yn ymwneud a dewis dulliau asesu y gellir eu hystyried yn
anhraddodiadol ac sy’n hwyluso trosglwyddo gwybodaeth a sgiliau rhwng dysgu
ag asesu. Gallai enghreifftiau o ddylunio arloesol gynnwys, ond heb fod yn
gyfyngedig i;

e podlediadau

e posteri academaidd

e asesiadau yn seiliedig ar rhithrealiti

e flogiau/blogiau

e e-gyflwyniadau

e trafodaeth strwythuredig/dadl

e asesu cymheiriaid / cwestiynu / addysgu

e creu adnodd.

Mynediad teg drwy ddyluniad

Mae Cymwysterau Cymru yn diffinio mynediad teg drwy ddyluniad fel asesiad
sy’n ‘r[h]oi’r cyfleoedd tecaf posibl i bob dysgwr i ddangos yr hyn y maent yn ei
wybod, yn ei ddeall ac yn gallu ei wneud’. Dylai mynediad teg drwy ddyluniad
leihau’r angen i wneud cais am addasiadau rhesymol i’r broses asesu. Dylai’r
dewis o ddull asesu ddim bod yn rhwystr i gyrhaeddiad. Er enghraifft, os yw'r
dull asesu a ddewiswyd yn draethawd ac ni allai dysgwr ysgrifennu traethawd,
ond gallant arddangos eu gwybodaeth yn ystod trafodaeth broffesiynol, gallai’r
dull asesu atal y dysgwr rhag cyflawni. Lle bo’n bosibl, dylai dulliau asesu fod
mor hygyrch a phosibl i’r holl ddysgwyr.

Dull Asesu Disgrifiad Enghreifftiau o dystiolaeth ar gyfer | Manteision Cyfyngiadau
Sicrhau Ansawdd Mewnol a Sicrhau
Ansawdd Allanol
Aseiniadau Mae aseiniad yn ymarfer ysgrifenedig gyda e Aseiniad wedi’i gwblhau e Hawdd i’'w ddatblygu e Gall gymryd llawer o amser

chanllawiau clir, strwythur a hyd penodol.

e Darparu dysgwyr a chyfle i
arddangos menter

i’'w asesu

e Gall fod yn agored i
oddrychedd gan yr aseswr

Astudiaethau Mae’n cynnwys disgrifiad o ddigwyddiad, fel

e Dadansoddiad dysgwyr mewn

o Gellir ei gwblhau gan

¢ Gall fod yn anodd creu

achos arfer ar ffurf darn 9 destun, darlun nAeu fformat ysgrifenedig neu unigolion neu grwp o astudiaethau achos da
recordiad electronig sy’n ymwneud a sefyllfa . ) ’
realistig. Mae’n ofynnol i ddysgwyr recordiad sain neu fideo ddysgwyr  Gall dibynadwyedd fod yn
werthuso'r sefylifa, dod i gasgliadau a e Caniatau i fenter unigol anodd oherwydd yr ystod
gwneud penderfyniadau ar gamau ael ei mynegi o ddulliau a allai dysgwyr
gweithredu priodol. Nid oes ateb cywir. Yn & ynee ) oWy
hytrach, mae proses y dysgwyr o ddehongli, eu mabwysiadu wrth
gwneud penderfyniadau a’r casgliad y mae’r ymgymryd a’u
dysgwr yn dod iddo yn cael eu hasesu. hastudiaethau achos
Cwestiynau Cyflwynir darn o destun i ddysgwyr e Gweithgaredd tasg llenwi o Gellir ei ddefnyddio yn ¢ Gall fod yn ddibynnol ar

llenwi bylchau sydd a nifer o eiriau wedi’u dileu.
Mae’n ofynnol i ddysgwyr benderfynu
ar y gair priodol i'w ddefnyddio yny
testun. Efallai rhoddir rhestr o eiriau i

gefnogi’r dysgwr.

bylchau wedi’i gwblhau

effeithiol ar gyfer
dysgwyr gydag
anghenion
llythrennedd.

o Gellir ei asesu ar-lein (e-
ddysgu)

sgiliau darllen dysgwyr

e Yn gyfyngedig ar gyfer
dysgwyr lefelau uwch

Dull Asesu Disgrifiad Enghreifftiau o dystiolaeth ar gyfer | Manteision Cyfyngiadau
Sicrhau Ansawdd Mewnol a Sicrhau
Ansawdd Allanol
Cwestiynau Mae’n ofynnol i ddysgwyr gwblhau darn e Traethawd wedi’i gwblhau e Cymharol hawdd i'w lunio ¢ Gall dibynadwyedd fod yn
traethawd estynedig o ysgrifennu ffeithiol sy’n cyfleu o anodd oherwydd yr ystod
. . e Caniatdu cyfleoedd .
gwybodaeth ffeithiol. Efallai bydd terfynau o ddulliau y gall dysgwyr
e . sylweddol ar gyfer )
ar hyd a/neu amser sydd wedi’i neilltuo i . eu mabwysiadu yn eu
hunan fynegiant )
ddysgwyr. hymatebion
e Gall gymryd llawer o amser
i ddysgwyr ac i asesu
Gweithgareddau | Mae dysgwyr yn creu gwaith celf neu waith e Tystiolaeth ffotograffig anodedig | e Hyrwyddo hunan-fynegiant ¢ Gall dibynadwyedd fod yn

llawn mynegiant

dylunio gan ddefnyddio lefelau priodol o
sgil yn eu cyfrwng o ddewis.

e Tystiolaeth fideo

e Wedi’i gefnogi gan ddatganiad
arsylwi tiwtor/datganiad arsylwi
cymheiriaid

artistig

e Annog meddwl! annibynnol a
menter

anodd oherwydd yr ystod
o ddulliau a allai dysgwyr
eu mabwysiadu wrth
ymgymryd a’r asesiad hwn

Cwestiynau
estynedig

Cyflwynir cwestiwn i ddysgwyr gydag
ychydig iawn o gyfyngiadau ar y cynnwys a
ffurf yr ymateb. Efallai bydd terfynau ar
hyd a/neu amser sydd wedi’i neilltuo i
ddysgwyr.

e Os mewn ffurf ysgrifenedig, yr
ymatebion dysgwyr wedi’u
cwblhau

e Os mewn ffurf lafar, recordiad sain
/ fideo

e Cymharol hawdd i’'w lunio

e Caniatau cyfleoedd eang ar
gyfer hunan fynegiant

¢ Gall dibynadwyedd fod yn
anodd oherwydd yr ystod
o ddulliau y gall dysgwyr
eu mabwysiadu yn eu
hymatebion

e Gall gymryd llawer o amser i
ddysgwyr ac i asesu

e Gall fod yn agored i
oddrychedd gan yr aseswr

Dull Asesu Disgrifiad Enghreifftiau o dystiolaeth ar gyfer | Manteision Cyfyngiadau
Sicrhau Ansawdd Mewnol a Sicrhau
Ansawdd Allanol
Cyfweliadau Caiff dysgwyr eu cyfweld ar lafar gan yr e Recordiad fideo o Gellir ei ddylunio i weddu i'r e Gall gymryd llawer o amser
personol aseswr. Gally cyfweliad fod ddwy-ffordd e Recordiad sain maes pwnc a'r tystiolaeth asesu|  gyda grivp mawr o
a ddymunir
lle gall dysgwyr gyfweld yr aseswr. « Datganiad arsylwi tiwtor unigol y ddysgwyr.
ategol e Gall dibynadwyedd fod yn
anodd ei gyflawni oherwydd
yr ystod o ymatebion a
roddir gan ddysgwyr
Llyfr log Mae dysgwyr yn cadw llyfr log i gofnodi o Llyfr log dysgwr e Darparu dull e Gall gymryd llawer o amser
nifer o weithiau mae gweithgareddau a defnyddiol o asesu i ddysgwyr ei gwblhau ac i
thasgau penodol wedi eu cyflawni mewn sgiliau gwybyddol ac aseswyr ei grynhoi
ystod o sefyllfaoedd. ymddygiadol ¢ Gall fod yn anodd profi
e Datblygu disgyblaeth cadw gwreiddioldeb y gwaith
cofnodion da
Cwestiynau Rhoddir cyfres o gwestiynau i ddysgwyr e Cwestiynau aml-ddewis wedi’u e Caniatau sylw sylweddol e Yn aml canfyddir ei fod yn
Amlddewis gyda phedwar ateb posibl ac mae’n rhaid cwblhau i’r cynnwys cael ei ddefnyddio’n

i’r dysgwr ddewis yr un cywir o’r rhain.

o Gellir ei asesu yn wrthrychol

o Gellir ei asesu ar-lein (e-ddysgu)
e Llai o alw ar sgiliau

ysgrifennu dysgwyr

nag atebion ymateb

rhydd

bennaf i brofi adalw
gwybodaeth ffeithiol.

e Nid yw’n gadael i ddysgwyr
i fynegi eu hunain.

Dull Asesu

Disgrifiad

Enghreifftiau o dystiolaeth ar gyfer
Sicrhau Ansawdd Mewnol a Sicrhau
Ansawdd Allanol

Manteision

Cyfyngiadau

Cwestiynau Llafar

Dysgwyr yn ateb cwestiynau ar lafar.

e Recordiad fideo
e Recordiad sain

e Datganiad arsylwi tiwtor unigol

o Gellir ei gyfuno ag
arsylwad

o Gellir ei ddefnyddio
pan mae bylchau yn
nhystiolaeth
portffolio’r dysgwr

o Gellir ei gynnig i

¢ Gall fod yn anodd ei reoli
gyda niferoedd mawr o
ddysgwyr

¢ Gall dibynadwyedd fod yn
anodd ei gyflawni
oherwydd yr ystod o
ymatebion a roddir gan
ddysgwyr

ddysgwyr gydag
anghenion cymorth
ychwanegol
Gweithgareddau | Mae’n cynnwys unrhyw weithgaredd sy’n e Recordiad fideo e Perthnasol iawn i gyrsiau e Gall gymryd llawer o amser
ymarferol galluogi dysgwyr i arddangos eu sgiliau o Tystiolaeth ffotograffig anodedig galwedigaethol gyda niferoedd mawr o
technegol a/neu ymddygiadol yn « Datganiad arsylwi tiwtor unigol e Asesu sgiliau ‘bywyd go ddysgwyr.
uniongyrchol e Myfyrdod y dysgwr o weithgaredd lawn’ * Gall fod yn anodd sicrhau
(ysgrifenedig neu recordiad dibynadwyedd
sain/fideo)
e Blog/Flog
Trafodaethau Trafodaeth broffesiynol rhwng dysgwr ag e Recordiad fideo e Mae'r aseswr yn gallu e Gall gymryd llawer o amser

proffesiynol

aseswr sy’n ffocysu ar dystiolaeth sydd
wedi’i ddarparu’n barod neu wedji’i
arddangos gan y dysgwr.

e Recordiad sain

e Cofnod ysgrifenedig wedi’i greu
gan diwtor o drafodaeth
broffesiynol

e Myfyrdod y dysgwr o drafodaeth
broffesiynol

targedu meysydd
penodol i'w trafod

e Helpu i wneud defnydd
o dystiolaeth sy’n codi’n
naturiol

i'w greu, paratoi ar ei gyfer
a’i reoli ar gyfer niferoedd
mawr o ddysgwyr.

¢ Gall dibynadwyedd fod yn
anodd oherwydd yr ystod o
ddulliau y gall dysgwyr
fabwysiadu yn y drafodaeth

11



® @ (Canllawi Asesu
L PN )

Dull Asesu

Disgrifiad

Enghreifftiau o dystiolaeth ar gyfer
Sicrhau Ansawdd Mewnol a Sicrhau
Ansawdd Allanol

Manteision

Cyfyngiadau

Prosiectau

Mae prosiectau yn ymarferol ac yn fwy
penagored nag aseiniadau. Maent fel arfer
yn golygu bod rhan sylweddol o’'r gwaith yn
cael ei gwblhau heb oruchwyliaeth agos.

e Prosiect wedi’i gwblhau

e Tystiolaeth fideo

e Tystiolaeth ffotograffig anodedig
e Datganiad arsylwi tiwtor

e Myfyrdod y dysgwr o’r prosiect

e Darparu dysgwyr a
chyfle i arddangos
menter bersonol

o Gellir ei ddefnyddio i
asesu gwybodaeth a
chymhwysedd.

e Gall gymryd llawer o amser
i’'w gwblhau a’i asesu

e Anodd asesu gwaith unigol
os ymgymerir a phrosiect
grwp

¢ Gall fod yn anodd profi
gwreiddioldeb y prosiect

Holiaduron

Rhoddir cyfres o gwestiynau cyfweliad
ysgrifenedig i’r dysgwyr sy’n ymwneud a
maes perfformiad penodol. Maent yn
arbennig iawn i ganlyniadau asesu sy’n
ymwneud ag agweddau, teimladau,
diddordebau a phrofiadau.

e Holiadur wedi’'i gwblhau os mewn
fformat ysgrifenedig.

e Recordiad fideo neu sain os ar
fformat llafar

e Cymryd llai o amser na
chyfweliadau personol

e Efallai nad yw ymatebion yn
adlewyrchiad cywir o
agweddau dysgwyr.

e Anodd creu holiaduron a
fydd yn ennyny
wybodaeth a ddymunir

Papurau arholiad

Casgliad o ddulliau asesu y mae dysgwr yn
ymgymryd a nhw o dan amodau rheoledig.

e Papurau arholiad wedi’u cwblhau

e Wedi'u cymryd o dan
amodau llym, sy’n
lleihau’r risg o gamarfer

e Wedi’i asesu gan
bersonél allanol ac yn
amodol ar wiriadau
trylwyr felly dylai
dibynadwyedd fod yn
uchel

e Gall arwain at ‘addysgu i'r
prawf’, a hynny ar draul
dysgwyr

e Gall greu rhwystrau
artiffisial ar gyfer rhai
dysgwyr

Dull Asesu

Disgrifiad

Enghreifftiau o dystiolaeth ar gyfer
Sicrhau Ansawdd Mewnol a Sicrhau
Ansawdd Allanol

Manteision

Cyfyngiadau

Chwarae rol

Cyflwynir sefyllfa i ddysgwyr y mae’n rhaid
iddynt ymateb iddo, trwy gymryd rol
arbennig. Gall fod heb ei ymarfer neu gall yr
unigolyn gael ei friffio am y rél benodol sydd
i'w chwarae.

e Fideo o weithgaredd chwarae rol
yn cael ei gynnal

e Datganiad arsylwi tiwtor

e Myfyrdod y dysgwr o weithgaredd
chwarae rol

e Tebyg i amgylchedd realistig

e Gellir recordio
perfformiad a’i adolygu

e Anodd ei reoli gyda
grwpiau mawr o ddysgwyr

¢ Gall fod yn anodd cyflawni
dibynadwyedd oherwydd
yr ystod o ddulliau y gall
dysgwyr fabwysiadu wrth
chwarae rol

Cwestiynau ateb
byr

Cyflwynir cwestiwn i ddysgwyr gydag ateb a
bennwyd ymlaen llaw sy’n cynnwys ychydig
eiriau.

e Atebion cwestiynau ateb byr
wedi’u cwblhau

e Gall ganiatau sylw
sylweddol i’'r cynnwys

e Nid ydynt yn rhoi cymaint o
gyfle i ddyfalu o’i gymharu a
chwestiynau llenwi bylchau
neu gwestiynau amlddewis

e Gellir ei asesu ar-lein (e-
ddysgu)

e Defnyddir yn bennaf ar gyfer
unedau a chymwysterau
lefel isel.

e Gall fod wedi ei gyfyngu i
faes bach o gynnwys

Efelychiadau

Ymarfer ymarferol wedi’i strwythuro yw
efelychiad a ddefnyddir i efelychu amodau go
iawn Defnyddir efelychiadau lle mae asesiad
wedi ei gyfyngu oherwydd ffactorau megis
iechyd a diogelwch.

e Fideo o weithgaredd efelychu yn
cael ei gynnal

e Tystiolaeth ffotograffig anodedig
e Datganiad arsylwi tiwtor

e Myfyrdod y dysgwr o’r efelychiad

e Caniatau i fenter unigol
gael ei hymarfer

e Cynhelir asesiad mewn
amgylchedd diogel

¢ Gall fod yn anodd ac yn
ddrud efelychu sefyllfacedd
go iawn

¢ Gall fod yn anodd eu trin
gyda grwpiau mawr

13



® @ (Canllawi Asesu
0,0

®
Dull Asesu Disgrifiad Enghreifftiau o dystiolaeth ar gyfer | Manteision Cyfyngiadau
Sicrhau Ansawdd Mewnol a Sicrhau
Ansawdd Allanol
Cwestiynau Cyflwynir cyfres o gwestiynau rhyng-gysylltiol |  Os mewn ffurf ysgrifenedig, yr e Llai dibynnol ar allu e Gall methiant mewn un

strwythuredig

i ddysgwyr. Efallaiy bydd angen cwblhau’r
cwestiynau, atebion byr neu ymatebion
cyfyngedig.

ymatebion dysgwyr wedi’u
cwblhau
e Os mewn ffurf lafar, recordiad sain

/ fideo gyda datganiad arsylwi
tiwtor ategol os oes angen

ysgrifenedig dysgwyr
na chwestiynau
estynedig

e Mwy dibynadwy na
chwestiynau estynedig gan fod
dysgwyr yn cael eu harwain
drwy’r cwestiynau ac yn llai
tebygol o grwydro oddi wrth y
pwnc neu fethu'r pwynt

cwestiwn arwain dysgwyr i
fod yn aflwyddiannus mewn
cwestiynau dilynol

Cwestiynau
Cywir/Anghywir

Cyflwynir datganiad i'r dysgwr sy’n cael ei
ddilyn gan ddau ddewis (e.e. Cywir/anghywir,
ydy/nac ydy), ac mae un ohonynt yn gywir.

e Os mewn ffurf ysgrifenedig, yr
ymatebion dysgwyr wedi’u
cwblhau

e Os mewn ffurf lafar, recordiad sain

/ fideo gyda datganiad arsylwi
tiwtor cefnogol os oes angen

e Hawdd ei ddylunio a’i asesu

e Gellir ei asesu ar-lein (e-
ddysgu)

o Gellir ei ddefnyddio fel hunan
asesiad neu adnodd diagnostig

©50% o siawns o ddyfalu’r
ateb cywir

Blogiau/Flogiau

Mae’r dysgwr yn rhannu eu meddyliau,
profiadau a’u harbenigedd trwy adrodd
straeon gweledol difyr

Gellir mewnosod fideos neu ddolenni fideo
mewn flogiau

e Hyperddolenni i'r Blog/Flog

e Mwy creadigol nag ymateb
ysgrifenedig safonol i dasgau

e Datblygu sgiliau llythrennedd
digidol
e Hawdd i rannu cynnwys

e Defnyddiol ar bob lefel o
ddysgu

e Llai o straen i ddysgwyr na
fideo gan mai nhw sy’n rheoli

e Mwy o amser i greu Flog

e Angen ei gynllunio’n dda

Dull Asesu

Disgrifiad

Enghreifftiau o dystiolaeth ar gyfer
Sicrhau Ansawdd Mewnol a Sicrhau
Ansawdd Allanol

Manteision

Cyfyngiadau

Podlediadau

Mae’r dysgwr yn rhannu eu storiau,
meddyliau, profiadau a’u harbenigedd
trwy raglen sain ddigidol Gall y dysgwr
weithredu fel gwesteiwr ar gyfer
gwestai ar y podlediad.

e Hyperddolen i'r podlediad

o Gall y dysgwr fod yn fwy
cyffyrddus yn lleoliad anffurfiol
podlediad

e Mae dysgwyr yn gyfarwydd
gyda’r fformat y tu allani’r
amgylchedd dysgu

e Mae tystiolaeth asesu yn cael ei
chynhyrchu gan y podlediad ei
hun

e Ymgysylltiol ar gyfer dysgwyr ac

yn datblygu sgiliau

trosglwyddadwy

e Mynediad i gyfleusterau/
offer recordio addas

Nodyn:

Nid yw’r rhestr hon yn hollgynhwysfawr. Rhaid i’r dull asesu a ddewisir fod yn addas ar gyfer y dysgwr a’r meini prawf sy’n cael ei asesu.

6. Y broses asesu
Cam 4: Dyfeisio tasgau asesu

Unwaith mae canolfan wedi penderfynu ar ddulliau asesu priodol i alluogi
dysgwyr i gyflawni’r holl feini prawf asesu a’r holl ganlyniadau dysgu
uned(au)/cymhwyster/cymwysterau gellir creu tasgau asesu. Rhaid i dasgau
asesu fod yn addas i’r diben a:

a) gellir ei gyflwyno gan ddefnyddio’r adnoddau sydd ar gael;
b) caniatdu dysgwyr i fodloni’r holl feini prawf asesu;
c) caniatau dysgwyr i fodloni’r holl ganlyniadau dysgu;

ch) caniatdu dysgwyr i gyrraedd y lefel a nodir gan feini
prawf yr uned/cymhwyster;

d) caniatauiraddio cywir a chyson gael ei gymhwyso (MAU yn unig);
dd) caniatau dysgwyr i greu tystiolaeth y gellir ei dilysu;
e) wedi’i hysgrifennu gan ddefnyddio iaith sy’n briodol i'r lefel.

Nid yw’n angenrheidiol i ddylunio tasg asesu i asesu pob maen prawf asesu yn
unigol. Yn hytrach, gellir defnyddio dull cyfannol i asesu. Gall hyn:

a) cymryd llai o amser;

b) osgoigor-asesu;

c) caniatau dysgwyr i arddangos dealltwriaeth ehangach o’r pwnc;
ch) gwneud y broses asesu yn fwy ystyrlon i ddysgwyr;

d) hwyluso sicrhau ansawdd mewnol ac allanol.

Rhaid mapio holl dasgau asesu yn gywir i holl feini prawf asesu. Mae hyn yn
hanfodol bwysig pan ddefnyddir tasg asesu i fodloni mwy nag un maen prawf
asesu (dull cyfannol o fewn yr uned neu ar draws unedau). Mae’n rhaid mapio
pob tasg asesu i'r meini prawf asesu y bwriedir eu bodloni. Bydd hyn yn caniatau
canolfannau i fonitro bod holl feini prawf asesu o bob uned sy’n cael ei
ddarparu yn cael ei asesu.

Dylid cynnwys ffurflen groes gyfeirio gyda’r dystiolaeth asesu sy’n amlinellu’r
dystiolaeth asesu a ddefnyddir i fodloni pob maen prawf asesu. Mae Agored
Cymru yn argymell fod pob canolfan yn cyfeirio at ffurflen AS2 (tudalen 26).

Os yw tystiolaeth asesu wedi’i mapio’n anghywir ac/neu’n anghyson a meini
prawf asesu, yna gellir cyfeirio tystiolaeth asesu yn y cam sicrhau ansawdd
allanol ac efallai bydd angen sicrhau ansawdd allanol pellach.

Rhaid sicrhau ansawdd tasgau asesu yn fewnol cyn eu defnyddio i sicrhau eu bod
yn addas i'r diben. Ar gyfer arweiniad pellach ynglyn a sicrhau ansawdd mewnol,
cyfeiriwch at Ganllaw i Sicrhau Ansawdd Mewnol Agored Cymru.

6. Y broses asesu
Cam 5: Asesiad Ffurfiannol

Unwaith mae dysgwyr wedi dechrau’r cwrs, gellir eu hasesu yn erbyny
meini prawf asesu a’r canlyniadau dysgu sydd wedi eu diffinio ymlaen
llaw . Mae asesiad ffurfiannol yn digwydd trwy gydol y cwrs ac yn
digwydd cyn yr asesiad crynodol. Prif swyddogaeth asesiad ffurfiannol
yw rhoi adborth i alluogi dysgwyr i ailedrych ar eu gwaith i wneud
gwelliannau. Dylai’r adborth hwn fod yn brydlon fel bod ganddo ystyr a
chyd-destun ar gyfer y dysgwr, a rhaid rhoi amser yn dilyn yr adborth i'r
dysgwr ailedrych ar eu gwaith i wneud gwelliannau.

Olrhain a chofnodi asesu

Mae’n hanfodol olrhain a chofnodi cyflawniad dysgwr fel mae dysgwyr
yn cyflawni pob maen prawf asesu. Mae’n hanfodol galluogi gweithredu
sicrhau ansawdd mewnol ac allanol effeithiol. Rhaid i aseswyr
gadarnhau a chofnodi fod pob maen prawf wedi ei gyflawni.

Mae Agored Cymru yn argymell fod canolfannau yn cyfeirio at ffurflen
ASS (tudalen 32) fel dull o gefnogi olrhain cyflawniad dysgwyr yn erbyn
pob maen prawf asesu.

Defnyddio addasiad rhesymol ag ystyriaethau arbennig ar gyfer asesu

Gallai fod yn angenrheidiol i wneud newidiadau i asesiad i ddiwallu anghenion
dysgwr neu grwp bach o ddysgwyr. Gallai hyn fod mewn ymateb i anabledd neu
anhawster sy’n rhoi’r dysgwr / griwp dan anfantais sylweddol yn y broses asesu.
Ni ddylai addasiad rhesymol i’r broses asesu affeithio dibynadwyedd a
dilysrwydd canlyniadau asesu a rhaid bod mor drylwyr a dulliau asesu a
ddefnyddir ar gyfer dysgwr eraill.

Mewn rhai achosion, gallai fod yn angenrheidiol ystyried cymhwyso ystyriaethau
arbennig. Gellir ei gymhwyso os yw perfformiad dysgwr mewn asesiad yn cael ei
effeithio gan amgylchiadau tu hwnt i reolaeth dysgwr e.e. salwch personol
diweddar, damwain, profedigaeth, aflonyddwch difrifol yn ystod yr asesiad; neu
os methwyd rhan o’r asesiad oherwydd amgylchiadau tu hwnt i reolaeth y
dysgwr.

Rhaid i aseswyr gofio na ddylai addasiad rhesymol a/neu ystyriaethau arbennig
roi mantais annheg i'r dysgwr. Rhaid i ganlyniad dysgwr adlewyrchu eu
cyflawniad yn yr asesiad ac nid o reidrwydd eu gallu posibl.

Gellir dod o hyd i arweiniad pellach am y mathau o a phroses ar gyfer cymhwyso
addasiadau rhesymol ac ystyriaethau arbennig ym Mholisi Addasiadau Rhesymol
i'r Broses Asesu a Pholisi Ystyriaethau Arbennig ar gyfer Asesu Agored Cymru.

Cam 6: Asesiad crynodol

Asesiad crynodol yw penderfyniad asesu terfynol a'r asesiad a’r cofnod
diffiniol o gyflawniadau dysgwyr. Rhaid i aseswyr asesu tystiolaeth asesiad
dysgwyr yn erbyn holl feini prawf asesu a holl ganlyniadau dysgu a gwneud
barn os yw tystiolaeth asesu dysgwyr yn arddangos cyflawniad yn erbyn holl
feini prawf asesu a holl ganlyniadau dysgu. Rhaid i aseswyr wneud
penderfyniad asesu os yw tystiolaeth asesu dysgwyr yn cydymffurfio a’r holl
egwyddorion asesu (fel yr amlinellir ar dudalen 4).

Rhaid i’r broses sicrhau ansawdd mewnol gadarnhau dilysrwydd
penderfyniadau asesu cyn y gellir hawlio credydau. Ar gyfer arweiniad
pellach cyfeiriwch at Ganllaw i Sicrhau Ansawdd Mewnol Agored Cymru.

Pan mae dysgwyr yn gweithio tuag at gymhwyster, mae’n hanfodol i olrhain
a chofnodi cyflawniad dysgwyr fel y mae dysgwyr yn cyflawni pob uned o
gymhwyster. Mae hyn yn hanfodol ar gyfer monitro asesu yn effeithiol ac
yn cefnogi gweithgareddau sicrhau ansawdd mewnol a sicrhau ansawdd
allanol. Mae Agored Cymru yn argymell fod pob canolfan yn cyfeirio at
ffurflen AS6 (tudalen 34) i olrhain cyflawniad dysgwyr ar draws cymhwyster.

Adborth Aseswr

Mae adborth aseswr yn rhoi gwybodaeth i ddysgwyr am yr hyn y maent wedi ei
gyflawni hyd yn hyn a sut y gallant wella. Rhaid i adborth fod yn barhaus ac yn
hanfodol ar gyfer asesiad ffurfiannol a chrynodol ac mae’n rhaid ei roi i bob
dysgwr. Rhaid i adborth fod yn glir, adeiladol a datblygiadol ei natur. Dylai
ddarparu arweiniad clir a chamau gweithredu er mwyn gwella. Rhaid i adborth
fod yn benodol i’r dasg asesu ac yn cysylltu &’r meini prawf asesu a fwriedir.

Gellir rhannu adborth ar lafar neu’n ysgrifenedig. Fodd bynnag, mae’n rhaid bod
cofnodion bod adborth wedi ei rannu & phob dysgwr. Mae Agored Cymru yn
argymell fod canolfannau yn cyfeirio at ffurflen AS4 (tudalen 30) i gofnodi
adborth aseswr i ddysgwyr.

Graddio

Mae rhai cymwysterau Agored Cymru e.e. cymwysterau diplomau Mynediad i
Addysg Uwch (MAU) a Lefel 3 Dysgu yn yr Awyr Agored yn cael eu graddio.
Rhaid i benderfyniadau graddio gael eu cymhwyso’n gywir ac yn gyson gan bob

aseswr.

Ar gyfer arweiniad pellach ynghylch graddio unedau/cymwysterau MAU,
cyfeiriwch at Ganllawiau Graddio MAU Agored Cymru. Mae graddio cyson yn
ofyniad hanfodol ar gyfer aseswyr MAU ac yn ffocws allweddol o sicrhau
ansawdd allanol.

Cam 7: Gwerthusiad cwrs

Rhaid gwerthuso bob cwrs. Mae hyn yn hanfodol i gasglu barn dysgwyr
o’u profiad dysgu a gwybodaeth a fydd yn cefnogi datblygiad a gwelliant
cyrsiau’r dyfodol.

Rhaid i’r broses werthuso fod yn briodol i lefel y dysgwyr. Rhaid storio
canlyniadau gwerthuso wedi’u cwblhau yn ddiogel a rhaid iddynt fod ar
gael ar gyfer sicrhau ansawdd allanol os gofynnir amdano.

Cam 8: Dyfarnu credyd

Unwaith mae cyflawniad dysgwr wedi’i gytuno yn dilyn prosesau asesu a
sicrhau ansawdd mewnol, yna gellir cyflwyno hawliadau ar gyfery
dysgwyr a aseswyd.

19


http://agored.cymru/Ffeil/5018

® @ (Canllawi Asesu
L PN )

7. Asesiad o Weithgareddau Ymarferol

Darparu tystiolaeth asesu o gyflawniad dysgwr yn erbyn meini prawf asesu sy’n
gofyn am arddangosiad o sgiliau ymarferol a/neu mae cymhwysedd yn rhan
bwysig o’r broses asesu i arddangos bod penderfyniadau asesu dilys wedi’u
gwneud. Fodd bynnag, nid yw’n ddigon dweud bod y dasg ymarferol wedi
digwydd a bod y dysgwr wedi cyflawni’r meini prawf asesu a fwriedir. Mae’n
rhaid bod tystiolaeth asesu gynhwysfawr o gyflawniad ymarferol sy’n
cydymffurfio &’r holl egwyddorion asesu (fel yr amlinellir ar dudalen 4). Mae yna
amrywiaeth o ddulliau i ddangos tystiolaeth o gyflawniad ymarferol, gan

gynnwys:
a) tystiolaeth fideo;
b) tystiolaeth ffotograffig;
c) cofnod arsylwi unigol;
ch) datganiad tiwtor unigol;

d) tystiolaeth tyst unigol.

Tystiolaeth tyst

Defnyddir tystiolaeth tyst i ddarparu cofnodion ysgrifenedig o berfformiad
dysgwyr yn erbyn meini prawf asesu. Rhaid i dystiolaeth tyst gael ei gyflawni gan
dyst dibynadwy. Gall fod yn aseswr uned/cymhwyster gwahanol, goruchwyliwr
yny gweithle, rheolwr llinell, cymhorthydd cefnogi dysgu, neu unrhyw un arall
sydd wedi bod yn dyst i berfformiad y dysgwr yn erbyn meini prawf asesu
penodol. Gall fod yn rhywun sydd heb wybodaeth uniongyrchol o’r
uned/cymhwyster ond sydd yn gallu gwneud barn broffesiynol am berfformiad y
dysgwr yn y sefyllfa a roddwyd.

Fodd bynnag, dylai canolfannau nodi na ddylai tystiolaeth tyst fod yn brif asesiad
nac yn asesiad mwyafrifol uned. Yn hytrach, rhaid cefnogi tystiolaeth tyst gan
dystiolaeth asesu arall e.e. recordiadau sain/gweledol o’r gweithgaredd,
cofnodion cynllunio, nodiadau, hunan asesiad gan y dysgwr a allai gadarnhau
cynhaliwyd y gweithgaredd fel y disgrifiwyd.

Rhaid i aseswyr gofio nad yw’r dystiolaeth tyst yn rhoi penderfyniad asesu.
Rhaid i'r aseswr ystyried yr holl wybodaeth yn y dystiolaeth tyst a dilysrwydd,
digonolrwydd a gwreiddioldeb tystiolaeth y tyst wrth wneud penderfyniad asesu
cyffredinol.

Rhaid i dystiolaeth tyst gynnwys enw a llofnod y tyst, y dyddiad a manylion
perthynas y tyst gyda’r dysgwr yn ogystal 8 manylion am y dasg a arsylwyd a rél
y tyst o fewn y lleoliad arsylwi. Mae Agored Cymru yn argymell fod canolfannau
yn cyfeirio at ffurflen AS7 (tudalen 36) fel dull o gofnodi datganiadau tystion.

Cofnodion arsylwi

Defnyddir cofnod arsylwi i ddarparu cofnod ffurfiol o ddyfarniad asesydd o
berfformiad dysgwr yn erbyn y meini prawf asesu targed. Rhaid i gofnodion
arsylwi:

a) darparu tystiolaeth benodol o berfformiad yn erbyn meini prawf asesu
penodol;

b) cael eu cwblhau gan aseswyr sy’n meddu ar wybodaeth uniongyrchol am
yr uned / cymhwyster;

c) darparu adborth penodol o berfformiad yn erbyn meini prawf asesu ar
gyfer y dysgwr unigol;

ch) bod yn ddigon manwl i alluogi eraill i lunio barn ynghylch dilysrwydd
perfformiad;

d) cynnwys tystiolaeth gefnogol/ychwanegol. Gall hyn fod ar ffurf
cymhorthion gweledol, ffotograffau, taflenni, nodiadau paratoi,
cofnodion dyddiadur, gwerthusiadau cymheiriaid, ac ati. Mae angen i
ganolfannau sicrhau nad yw tystiolaeth ategol yn tanseilio
cyfrinachedd nac yn effeithio ar unrhyw gynefin naturiol;

dd) fod wedi ei lofnodi a’i ddyddio gan yr aseswr a’r dysgwr.

Mae Agored Cymru yn argymell fod canolfannau yn cyfeirio at ffurflen AS8
(tudalen 37) i gofnodi canlyniadau arsylwadau aseswyr.

Tystiolaeth ffotograffig

Mae tystiolaeth ffotograffig yn ddull a ddefnyddir yn eang o ddangos cyflawniad
yn erbyn meini prawf asesu. Rhaidi dystiolaeth ffotograffig:

a) dangosy dysgwr unigol;

b) dangosy dysgwr yn arddangos cyflawniad yn erbyn y meini prawf asesu
arfaethedig;

c) cael eifapio’n glir i'r meini prawf asesu y bwriedir eu bodloni;

ch) cynnwys anodiad gan y dysgwr a/neu aseswr yn manylu ar yr hyn sy’n
digwydd yn y dystiolaeth ffotograffig a sut mae’n berthnasol i’'r meini
prawf asesu arfaethedig;

d) ynghyd 3 thystiolaeth gefnogol/ychwanegol. Gall hyn fod ar ffurf
manylion cynllunio, taflenni, nodiadau paratoi, datganiadau tystion,
cofnodion dyddiadur, gwerthusiadau cymheiriaid, ac ati.

Wrth ddarparu tystiolaeth ffotograffig o asesiad, dylai’r ganolfan sicrhau eu bod
yn cydymffurfio gyda’u polisiau canolfan.

Tystiolaeth fideo

Mae tystiolaeth fideo yn ddull a ddefnyddir yn eang o ddangos
cyflawniad yn erbyn meini prawf asesu. Rhaid i dystiolaeth fideo:

a) dangos y dysgwr unigol;
b) dangos y dysgwr yn arddangos cyflawniad yn erbyn y meini prawf asesu

arfaethedig;

c) ynghyd & thystiolaeth gefnogol/ychwanegol. Gall hyn fod ar ffurf
manylion cynllunio, taflenni, nodiadau paratoi, cofnodion dyddiadur,
gwerthusiadau cymbheiriaid, ac ati.

Lle mae grwp o ddysgwyr yn weladwy yn y dystiolaeth fideo, rhaid i’r dysgwr
unigol fod yn hawdd eu hadnabod. Gall hyn fod drwy luniau sy’n cyd-fynd a’r
fideo er mwyn gallu adnabod y dysgwr yn hawdd.

Rhaid i dystiolaeth fideo gael ei gadw’n ddiogel a rhaid iddynt fod yn
hygyrch ar gyfer sicrhau ansawdd mewnol ac allanol.

Wrth ddarparu tystiolaeth fideo o asesiad, dylai’r ganolfan sicrhau eu bod yn
cydymffurfio gyda’u polisiau canolfan.

8. Amodau asesu

Mae amodau penodol y mae’n rhaid eu creu ar adeg asesu er mwyn i'r asesiad

fod yn ddilys a dibynadwy. Mae amrywiaeth o amodau asesu ond mae’n rhaid eu

cymhwyso’n gyson ac yn effeithiol i bob dysgwr. Bydd rhai canllawiau

cymwysterau a manylebau unedau yn rhagnodi’r amodau asesu gofynnol. Yn

ystod asesiad, rhaid i aseswyr sicrhau bod:

a)

b)

c)
ch)
d)

dd)

dysgwyr yn ymwybodol eu bod yn cael eu hasesu neu fod asesiad yn
barhaus;

dysgwyr yn ymwybodol o’r hyn y mae disgwyl iddynt ei wneud ar gyfer yr
asesiad;

dysgwyr yn ymwybodol o’r lefel o gefnogaeth sydd ar gael iddynt;
dysgwyr yn ymwybodol o faint y gallant ymgynghori ymhlith ei gilydd;

dysgwyr yn ymwybodol os gallant ddefnyddio gwerslyfrau, geiriaduron
neu’r rhyngrwyd;

arsylwadau ymarferol mor anymwthiol a phosibl.

9. Cadw tystiolaeth dysgwyr a chofnodion asesu

Rhaid i ganolfannau gadw holl dystiolaeth dysgwyr a chofnodion asesu yn ddiogel
i sicrhau eu bod ar gael ar gyfer sicrhau ansawdd allanol a digwyddiadau allanol
eraill lle gofynnir amdanynt gan Agored Cymru. Mae cofnodion asesu cyfredol
sydd wedi ei storio’n ddiogel hefyd yn helpu lleihau risg o gamarfer asesu,
neu faterion posibl os yw aseswr yn gadael yn ystod y cwrs. Rhaid
i ganolfannau:
a) storio holl gofnodion asesu yn ddiogel;
b) cynnal cofnodion cyfredol o gyflawniadau dysgwyr, wedi’i
hadolygu rheolaidd a’u holrhain yn gywir;
c) sicrhau bod yr holl dystiolaeth dysgwyr cyfredol ar gael ar gyfer sicrhau
ansawdd allanol;
ch) cadw sampl cynrychioliadol o waith dysgwyr
(uned(au)/cymhwyster(cymwysterau) llawn) am gyfnod o dair blynedd i
hwyluso monitro safonau dros amser;
d) rhaidiganolfannau gadw un sampl o waith dysgwyr wedi’u graddio (e.e.
llwyddo, teilyngdod neu ragoriaeth) fesul pwnc am gyfnod o dair blynedd
(ar gyfer pob uned raddedig).
Gellir dod o hyd i arweiniad pellach am gadw tystiolaeth dysgwyr ym

Mholisi a Gweithdrefn Cadw Deunyddiau Asesu a Sicrhau Ansawdd
Mewnol Agored Cymru.

10. Templedi asesu

Mae’r adran ganlynol yn darparu asesiad enghreifftiol a ffurflenni y gall
canolfannau eu defnyddio i gofnodi asesiad. Gall canolfannau fabwysiadu a/neu
addasu unrhyw ran o’r enghreifftiau a’r ffurflenni. Gellir addasu ffurflenni i
gynnwys logo’r ganolfan neu eu newid i fodloni dibenion penodol y ganolfan.
Fodd bynnag, os caiff y rhan fwyaf o’r ddogfen enghreifftiol ei newid, rhaid i
ganolfannau sicrhau bob pob agwedd o’r broses asesu yn parhauyn eullei
fodloni gofynion Agored Cymru.

AS1: Taflen mapio asesu

Teitl y cwrs: Dyddiad Cychwyn: Dyddiad Gorffen Enw’r Aseswr:
Teitl Uned: Cod Uned: Lefel: Credydau:
Dulliau Asesu Meini Prawf Asesu Tystiolaeth o gyflawniad

11| 12| 13| 14| 21| 22| 23|24|3.1|3.2|33| 34| 41| 42| 43| 44| 5.1| 5.2 53

AS1: Taflen mapio asesu enghreifftiol

Teitl y cwrs: Addysg Gysylltiedig 8 Gwaith Dyddiad cychwyn: 04/09/2023 Dyddiad Gorffen 06/03/2024 Enw’r Aseswr: Heledd Porffor
Teitl Uned: Gweithio mewn Tim Cod uned: AF41CY002 Lefel: 1 Credydau: 2
Dulliau Asesu Meini Prawf Asesu Tystiolaeth o gyflawniad

11112 13(14(21(22|23|24|25|3.1|3.2(33(41(42|43 | 4.4] 5.1| 5.2 53

X
Cwestiwn ateb Taflen waith 1
byr

~ X X . . . ~ . .
Gwaith grwp Siart troi o waith grwp yn dangos cyfraniad unigol
X
Gwaith grwp Cynllun gwaith tim
Llyfr log dysgwr X X X X X % Ffotograff o lyfr log dysgwr
strwythuredig
X | x .

Arsylwad o Ffotograffau anodedig
Weithgaredd Datganiad arsylwi tiwtor ategol
Ymarferol
Trafodaeth XX X Tystiolaeth fideo
broffesiynol

25



o% .
® @ (Canllawi Asesu
0,0

AS2: Ffurflen croes gyfeirio

Teitl y cwrs: Dyddiad Cychwyn: Dyddiad Gorffen Enw’r Aseswr:
Teitl Uned: Cod Uned: Lefel: Credydau:
Meini Prawf Asesu Dull Tystiolaeth Tudalen | Dyddiad asesu
Llofnod yr Aseswr: Dyddiad:
Llofnod y dysgwr Dyddiad:
Llofnod y Swyddog Sicrhau Ansawdd Mewnol: Dyddiad:

AS2: Ffurflen groes gyfeirio enghreifftiol

Teitl y cwrs: Addysg Gysylltiedig & Gwaith

Teitl Uned: Gweithio mewn Tim

Cod uned: AF41CY002

Lefel: 1

Dyddiad cychwyn: 04/09/2023  Dyddiad Gorffen 06/03/2024  Enw’r Aseswr: Heledd Porffor

Credydau: 2

Meini Prawf Asesu Dull Tystiolaeth Tudalen | Dyddiad
asesu
1.1 Disgrifio ei gyfraniad ei hun at waith tim effeithiol. Cwestiwn ateb byr | Taflen waith 1 1 11/10/23
2.1 Nodi’r rheolau sylfaenol ar gyfer gweithio mewn tim. Gwaith grwp Ffotograff o siart troi anodedigo | 2 14/10/23
waith grwp yn dangos cyfraniad
unigol
2.2 Cytuno ar amcanion y tim Gwaith grwp Ffotograff o siart troi anodedigo | 2 14/10/23
waith grwp yn dangos cyfraniad
unigol
2.3 Cadarnhau tasgau tim, gan gynnwys amserlen ar gyfer eu cwblhau. Gwaith grwp Cynllun gwaith tim wedi’i 3 14/10/23
gwblhau
Datganiad arsylwi tiwtor ategol i
amlygu cyfraniad unigol at
gynllunio
2.4 Cadarnhau ei gyfrifoldebau personol ei hun dros y canlynol: Llyfr log Ffotograff o lyfr log 4-5 06/03/24
e cwblhau tasgau
e iechyd a diogelwch
e dilyny rheolau sylfaenol
2.5 Cadarnhau ei gyfrifoldebau personol ei hun dros y canlynol: Llyfr log Ffotograff o lyfr log 6 06/03/24
e gyda phwy y bydd yn gweithio, ymhle a pha bryd
e pwy idroiato am help pan fo angen
3.1 Cael gafael ar yr hyn y mae arno/arni ei angen i gyflawni’r tasgau a’i Gweithgaredd Ffotograffau anodedig 7 16/02/24
gyfrifoldebau/chyfrifoldebau ei hun yn y tim. ymarferol

Datganiad arsylwi tiwtor ategol

3.2 Cwblhau tasgau yn unol a rheolau sylfaenol y tim a’r gofynion iechyd a Gweithgaredd Ffotograffau anodedig 8-11 16/02/24
diogelwch. ymarferol Datganiad arsylwi tiwtor ategol
3.3 Nodi cynnydd o safbwynt ei waith ei hun a gwaith y tim. Llyfr log Ffotograff o lyfr log 12 06/03/24
4.1 Dweud beth aeth yn dda a beth nad oedd wedi mynd cystal yng ngwaith y Llyfr log Ffotograff o lyfr log 13 06/03/24
tim, gan gynnwys rheolau sylfaenol, perthnasoedd gweithio ac a oedd y tim Trafodaeth Linc i recordiad fideo o 15
wedi cyflawni ei amcanion. broffesiynol drafodaeth broffesiynol
4.2 Dweud sut yr oedd ef yn bersonol wedi helpu’r tim i gyflawni ei amcanion. Llyfr log Ffotograff o lyfr log 14 06/03/24
Trafodaeth Linc i recordiad fideo o 15
broffesiynol drafodaeth broffesiynol
4.3 Cytuno ar ddulliau o wella’r ffordd y mae’n gweithio fel aelod o dimyny Llyfr log Ffotograff o lyfr log 14 06/03/24
dyfodol, gan gynnwys sut mae’n cyd-dynnu ag aelodau eraill o’r tim. Trafodaeth Linc i recordiad fideo o 15
broffesiynol drafodaeth broffesiynol
Llofnod yr Aseswr: Heledd Porffor Dyddiad: 06/03/2024
Llofnod y dysgwr Twm Gwyn Dyddiad: 06/03/2024
Llofnod y Swyddog Sicrhau Ansawdd Mewnol:  Sion Davies Dyddiad: 15/03/2024

AS3: Taflen flaen portffolio

Canolfan: Enw’r dysgwr:

Rhif unigryw’r dysgwr: Teitl y cwrs:

Teitl(au) uned: Cod(au) uned:

Teitl Cymhwyster: Cod Cymhwyster:

Aseswr: Dyddiad cychwyn: Dyddiad cyflwyno:

Datganiad llén-ladrad

Rwy’n datgan bod yr holl ddeunyddiau asesu a gyflwynwyd yn wir ac yn gywir hyd eithaf fy ngwybodaeth. Tystiaf ymhellach mai fy ngwaith gwreiddiol yw’r dystiolaeth
ac mai fi yn unig a’i cynhyrchodd. Rwy’n cadarnhau nad wyf wedi defnyddio deallusrwydd artiffisial i ddarparu tystiolaeth ar gyfer asesu. Nid yw’r dystiolaeth yn

cynnwys llén-ladrad.

Llofnod y dysgwr: Dyddiad:

AS4: Ffurflen adborth asesu (uned gyfan)

Dysgwr: Aseswr:

Teitl Uned: Cod/Teitl Cymhwyster:

Cod Uned: Credydau: Lefel:

Dyddiad dechrau’r asesiad: Dyddiad penderfyniad asesu terfynol:

Adborth aseswr Sylwadau’r dysgwr

A yw’r dysgwr wedi cyflawni’r uned? Ydy / Nac ydy (diléwch fel y bo’n briodol)

Llofnod yr Aseswr:

Dyddiad:
Llofnod y dysgwr Dyddiad:
Llofnod y Swyddog Sicrhau Ansawdd Mewnol: Dyddiad:

AS4: Ffurflen adborth asesu (uned gyfan) enghreifftiol

Dysgwr: Twm Gwyn

Aseswr: Heledd Porffor

Teitl Uned:  Gweithio mewn Tim

Cod/Teitl Cymhwyster: Addysg Gysylltiedig & Gwaith C00/1199/8

Cod Uned: ~ AF41CY002

Credydau: 2 Lefel: 1

Dyddiad dechrau’r asesiad: 04/09/23

Dyddiad penderfyniad asesu terfynol:  06/03/24

Adborth aseswr

Sylwadau’r dysgwr

Da iawn Twm rydych wedi cyflwyno safon dda o dystiolaeth sy’n ddigonol i
gyflawni’r holl feini prawf asesu a’r holl ganlyniadau dysgu ar gyfer yr uned hon.
Mae cyflwyniad eich gwaith yn dda ac rydych wedi dangos eich bod yn deall
egwyddorion sylfaenol gwaith tim effeithiol a sut i gyfathrebu’n effeithiol.
Rhoesoch gyflwyniad clir am reolau undeb rygbi a rhoesoch enghreifftiau da o
newidiadau i’r rheolau dros y pum mlynedd diwethaf. Er mwyn gwella, dylech
anelu i gynnwys mwy o fanylder mewn hunan-asesiad gan fod gwybodaeth
gyfyngedig am eich cryfderau a’ch gwendidau personol. Yn gyffredinol, roedd
safon eich sgiliau cyfathrebu a’ch sgiliau cyflwyno wedi gwella dros gyfnod y cwrs
a dylech fod yn falch iawn gyda safon eich gwaith.

A yw’r dysgwr wedi cyflawni’r uned? Ydy

Mwynheais y cwrs a mwynheais gynllunio’r cyflwyniad gan fy mod yn mwynhau
rygbi. Roedd y cyflwyniad yn anodd i mi gan nad oeddwn wedi rhoi cyflwyniad o’r
blaen ond roedd yn iawn. Hoffwn wneud cwrs arall yn y dyfodol i barhau i wella
fy sgiliau cyfathrebu.

Llofnod yr Aseswr: H. Porffor

Dyddiad: 06/03/24

Llofnod y dysgwr Twm Gwyn

Dyddiad: 06/03/24

Llofnod y Swyddog Sicrhau Ansawdd Mewnol: S Davies

Dyddiad: 15/03/24

AS5: Taflen olrhain tiwtor - Ar draws uned

Teitl y cwrs: Dyddiad Cychwyn: Dyddiad Gorffen: Enw’r Aseswr:
Teitl Uned: Cod Uned: Lefel: Credydau:
Enw’r Meini prawf asesu (dyddiadau cwblhau)
dysgwr
1.1 1.2 1.3 1.4 2.1 22| 23 2.4 3.1 3.2 33 34 4.1 4.2 4.3 4.4 5.1 5.2 53 5.4

AS5: Taflen olrhain tiwtor enghreifftiol - Ar draws uned

Teitl y cwrs: Addysg Gysylltiedig & Gwaith Dyddiad cychwyn: 04/09/23 Dyddiad Gorffen 06/03/24  Enw’r Aseswr: Heledd Porffor
Teitl Uned: Gweithio mewn Tim Cod Uned: AF41CY002 Lefel: 1 Credydau: 2
Enw’r Meini prawf asesu (dyddiadau cwblhau)
dysgwr
11 1.2 13 1.4 2.1 2.2 2.3 2.4 2.5 3.1 3.2 3.3 3.4 4.1 4.2 4.3 4.4 51 5.2 53
T Gwyn 11/10 14/10 | 14/10 | 14/10 | 6/3 | 6/3 | 16/2 | 16/2 | 6/3 6/3 | /3 | 6/3
H Oren 11/10 14/10 | 14/10 | 14/10 | &/3 6/3 16/2 | 16/2 6/3 6/3 6/3 6/3
P Glas 11/10 14/10 | 14/10 | 14/10| 6/3 | 6/3 | 16/2 | 16/2 | 6/3 6/3 | 6/3 | 6/3
O Melyn 11/10 14/10 | 14/10 | 14/10 | &/3 6/3 16/2 | 16/2 6/3 6/3 6/3 6/3
S Llwyd 24/10 14/10 | 14/10 | 14/10 | 6/3 | 6/3 | 16/2 | 16/2 | 6/3 6/3 | 6/3 | 6/3
A Coch 11/10 14/10 | 14/10 | 14/10 | 6/3 | 6/3 | 16/2 | 16/2 | 6/3 6/3 | 6/3 | 6/3
C Pinc 11/10 14/10 | 14/10 | 14/10 | 6/3 | 6/3 | 16/2 | 16/2 | 6/3 6/3 | 6/3 | 6/3
R Gwyrdd 24/11 14/10 | 14/10 | 14/10 | &/3 6/3 16/2 | 16/2 6/3 6/3 6/3 6/3

AS6: Taflen olrhain tiwtor - Ar draws cymhwyster

Teitl y cwrs: Dyddiad Cychwyn: Dyddiad Gorffen: Enw’r Aseswr:

Teitl Cymhwyster: Cod Cymhwyster: Lefel: Dyfarniad/Tystysgrif/Diploma:

Enw’r dysgwr Unedau

AS6: Taflen olrhain tiwtor enghreifftiol - Ar draws Cymhwyster

Teitl y cwrs: Addysg Gysylltiedig 8 Gwaith Dyddiad cychwyn: 04/09/23 Dyddiad Gorffen: 06/03/24 Enw’r Aseswr: Heledd Porffor

Teitl Cymhwyster: Addysg Gysylltiedig & Gwaith Cod Cymhwyster: C00/1199/8 Lefel: 2 Dyfarniad/Tystysgrif/Dyfarniad: Tystysgrif
Enw’r dysgwr Unedau
HC12CY014 HB72CY012 HC12CYO015 AF41CY002 HC41CYO010

T Gwyn 07/12/23 26/01/24 01/03/24 06/03/24 21/12/24

H Oren 07/12/23 | 26/01/24 | 01/03/24 | 06/03/24 | 21/12/24

P Glas 07/12/23 | 26/01/24 | 01/03/24 | 06/03/24 | 21/12/24

0 Melyn 14/12/23 26/01/24 23/02/24 06/03/24 21/12/24

S Liwyd 07/12/23 Amh 23/02/24 06/03/24 Amh

A Coch 07/12/23 26/01/24 23/02/24 06/03/24 21/12/24

C Pinc 14/12/23 26/01/24 01/03/24 06/03/24 | 21/12/24

R Gwyrdd 07/12/23 26/01/24 23/02/24 06/03/24 21/12/24

AS7: Tystiolaeth tyst

Dysgwr: Aseswr:

Teitl Uned: Cod Uned:

Teitl Cymhwyster: Cod Cymhwyster:

Enw’r tyst: Swydd:

Perthynas &’r dysgwr (e.e. rheolwr llinell): Dyddiad: Lleoliad:

Meini Prawf Asesu y bwriedir i’r datganiad tyst dystiolaethu yn eu herbyn (i’'w llenwi gan yr aseswr)

Disgrifiad o’r gweithgaredd a gyflawnwyd gan y dysgwr Sut mae'r gweithgaredd yn bodloni gofynion y meini prawf asesu
(byddwch mor benodol a phosibl)

Llofnod y tyst: Dyddiad:
Llofnod y dysgwr: Dyddiad:
Llofnod yr Aseswr: Dyddiad:

AS8: Datganiad tiwtor/Cofnod arsylwi

Dysgwr: Aseswr:

Teitl Uned: Cod Uned:

Teitl Cymhwyster: Cod Cymhwyster:

Dyddiad: Lleoliad:

Meini prawf asesu y bwriedir i ddatganiad y tiwtor/cofnod arsylwi ddangos tystiolaeth yn eu herbyn

Disgrifiad o’r gweithgaredd a gyflawnwyd Sut mae'r gweithgaredd yn bodloni gofynion y meini prawf asesu

Llofnod yr Aseswr:

Dyddiad:
Llofnod y dysgwr: Dyddiad:
Llofnod y Swyddog Sicrhau Ansawdd Mewnol: Dyddiad:

11. Geirfa

Deallusrwydd
Artiffisial

Aseswr

Gwreiddioldeb

Canolfan

Credyd

Sicrhau Ansawdd
Allanol

Sicrhau ansawdd
mewnol

Swyddog(ion)
Sicrhau ansawdd
mewnol

Dysgwr

Mae Deallusrwydd Artiffisial Cynhyrchiol (Al) yn cyfeirio at
dechnoleg y gellir ei ddefnyddio i greu cynnwys newydd yn seiliedig
ar symiau mawr o ddata y mae modelau wedi’u hyfforddi arnynt.
Gall hyn gynnwys sain, cod, delweddau, testun, efelychiadau a
fideo.

Person sy’n ymgymryd a marcio tystiolaeth asesu dysgwyr. Mae hyn
yn ymwneud a defnyddio set benodol o feini prawf i lunio barn ar
lefel cyrhaeddiad y mae dysgwr wedi ei arddangos mewn asesiad.

Cadarnhawyd bod tystiolaeth a gynhyrchwyd gan ddysgwr mewn
asesiad wedi’i greu gan y dysgwr hwnnw.

Mae canolfan yn ymgymryd a chyflwyno asesiad (a gweithgareddau
eraill o bosibl) ar ran Agored Cymru. Mae canolfannau fel arfer yn
sefydliadau addysgiadol.

Mae credyd yn fesur o faint cyflawniad y mae uned/cymhwyster yn
cynrychioli ac yn ddull o gydnabod, mesur, gwerthfawrogi a
chymharu cyflawniad.

Proses sicrhau ansawdd blynyddol a sicrhau ansawdd allanol, a
ddefnyddir i fonitro bod safonau Agored Cymru a rheoleiddiol yn
cael eu cynnal yn gyson ar draws pob canolfan.

Y broses o sicrhau bod safonau asesu yn cael eu cymhwyso’n
unffurf ac yn gyson o fewn canolfan yn unol d safonau Agored
Cymru.

Person neu bersonau sydd wedi eu penodi gan ganolfan i fonitro
gwaith yr holl diwtoriaid/aseswyr sy’n ymwneud ag
uned/cymhwyster penodol, gan sicrhau cywirdeb a chysondeb
asesu a phenderfyniadau asesu.

Person sydd wedi eu cofrestru i gymryd uned a/neu gymhwyster ac
i gael ei asesu fel rhan o’r uned/cymhwyster hwnnw.

Hydrinedd

Lleihau rhagfarn

Addasiad
rhesymol

Cydnabod dysgu
blaenorol

Dibynadwyedd

Ystyriaethau
Arbennig

Safoni

Dilysrwydd

Mae’n ymwneud a dichonoldeb cynnal prosesau asesu penodol.
Mae proses asesu hydrin yn un sy’n gosod gofynion rhesymol ar
ganolfannau a dysgwyr

Mae lleihau rhagfarn yn sicrhau nad yw asesiad yn creu canlyniadau
andwyol afresymol ar gyfer dysgwyr sy’n rhannu agwedd cyffredin.
Mae lleihau rhagfarn yn ymwneud a thegwch i bob dysgwr ac wedi’i
gysylltu’n agos at faterion cydraddoldeb statudol.

Addasiadau a wnaed i asesiad ar gyfer uned/cymhwyster er mwyn
galluogi e.e. dysgwr anabl i arddangos eu gwybodaeth, sgiliau a
dealltwriaeth eu hunain i’r lefel o gyrhaeddiad sy’n ofynnol gan
fanyleb yr uned/cymhwyster.

Cydnabod gwybodaeth a sgiliau dysgu blaenorol, fel arfer ar ffurf
unedau, cymwysterau a chredydau, a allai eu heithrio o rywfaint o’r
cynnwys o uned/cymhwyster newydd.

| ba raddau mae’r camau amrywiol yn y broses asesu yn creu
canlyniadau a fyddai’n cael eu hailadrodd pe bai’r asesiad yn cael ei
ailadrodd.

Ystyriaeth a roddir i ddysgwr sydd wedi profi salwch neu anaf dros
dro, neu ddigwyddiad arall y tu hwnt i’'w rheolaeth, sydd yn debygol
o fod wedi cael effaith sylweddol ar allu’r dysgwr i ymgymryd ag
asesiad neu arddangos lefel cyrhaeddiad eu hunain mewn asesiad.

Proses i wirio, addasu a sicrhau bod meini prawf asesu a phrosesau
yn cael eu cymhwyso’n gyson gan aseswyr a swyddogion sicrhau
ansawdd mewnol fel y gellir cymharu canlyniadau rhwng grwpiau o
ddysgwyr. Rhaid i safoni cael ei gyflawni yn fewnol (gan
ganolfannau) yn ogystal 4 gan Agored Cymru.

Sicrhau fod asesiad yn mesur yr hyn y mae i fod i’'w fesur.

38



